
Shri Chamundastotram

શ્રીચામુણ્ડાસ્તોત્રમ્

Document Information

Text title : Shri Chamundastotram 3

File name : chAmuNDAstotram3.itx

Category : devii, ShaTchakrashakti, stotra

Location : doc_devii

Proofread by : Aruna Narayanan

Latest update : December 24, 2021

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 24, 2023

sanskritdocuments.org



Shri Chamundastotram

શ્રીચામુણ્ડાસ્તોત્રમ્

(નવાર્ણ મન્ત્ર-ગર્ભિત   )

ઐં બીજં પરમાત્મનિઃશ્વસિતભૂવેદાદિવર્ણાત્મકં ,
યે ભક્ત્યા મનસા જપન્તિ પરમં તેષાં સુવાક્જ્ઞાનદામ્ ।

અમ્બાં મદ્ધૃદયામ્બરસ્થપરચિદ્રૂપામનન્તાસ્પદાં,
ચામુણ્ડામહમાનતોઽસ્મિ વરદાં સર્વાર્થસંસિદ્ધયે॥ ૧॥

હ્રીઙ્કારામ્બરરઙ્ગનર્તનકરીમોઙ્કારલક્ષ્યાં   પરા-
મોઙ્કારાત્મકવર્ણલક્ષ્યવિભવામાકારહીનાં શિવામ્ ।

સાકારાં વરદાભયાઙ્કુશમહાપાશાન્ કરૈર્બિભ્રતીં   ,
ચામુણ્ડામહમાનતોઽસ્મિ વરદાં સર્વાર્થસંસિદ્ધયે॥ ૨॥

ક્લીઙ્કારાખ્યમહામણિં  રતિપતિઃ પ્રાપ્યાઙ્ગહીનઃ  પરં ,
ગ્રીવાપાદવિહીનકોઽપિ મદનો યસ્યાઃ પ્રસાદાન્મુદા ।

ત્રીન્ લોકાન્ કુસુમેષુભિર્વિજિતવાન્   તાં વેદસારાત્મિકાં
ચામુણ્ડામહમાનતોઽસ્મિ વરદાં સર્વાર્થસંસિદ્ધયે॥ ૩॥

ચાર્વઙ્ગીમતિસુન્દરીમભયદામમ્ભોજમધ્યસ્થિતાં ,
ચાર્વઙ્ગીકૃતગાનવાદ્યરસિકાં  શાસ્ત્રાદ્યવાચ્યાકૃતિમ્  ।

ચાર્વાકાદિસમસ્તશાસ્ત્રનિવહપ્રોક્તાદિશક્ત્યાત્મિકાં,
ચામુણ્ડામહમાનતોઽસ્મિ વરદાં સર્વાર્થસંસિદ્ધયે॥ ૪॥

મુણ્ડાદ્યૈઃ સુરશત્રુભિઃ કૃતમહાકષ્ટાપદાં નાશિનીં
મુણ્ડપ્રોતસુમાલ્યશોભિતગલાં મુક્તિપ્રદસ્વાઙ્ઘ્રિકામ્  ।

મૂઢૈર્જ્ઞાનવિહીનકૈઃ પશુનિભૈર્જ્ઞાતું ત્વશક્યાં જનૈઃ,
ચામુણ્ડામહમાનતોઽસ્મિ વરદાં સર્વાર્થસંસિદ્ધયે॥ ૫॥

ડામર્યાદિસમસ્તભૂતનિવહૈઃ સેવ્યાં સદાનન્દદાં,
ડાકિન્યાદિસુયોગિનીપરિલસત્ ષટ્ચક્રસઞ્ચારિણીમ્ ।

ડમ્ભોપેતજનૈઃ કૃતાર્ચનવિધૌ સન્તુષ્ટિહીનાન્તરાં

ચામુણ્ડામહમાનતોઽસ્મિ વરદાં સર્વાર્થસંસિદ્ધયે॥ ૬॥
યૈર્લોભાદ્ વિહિતોઽન્નદાનરહિતો યજ્ઞઃ સગર્વં જનૈ-
સ્તેષામન્તકરૂપિણીમરિભયાનર્થપ્રદાત્રી રુષા ।

યૈર્ભક્ત્યા સ્તુતિપૂજનાદિ રચિતં તેષામભીષ્ટાર્થદાં,
ચામુણ્ડામહમાનતોઽસ્મિ વરદાં સર્વાર્થસંસિદ્ધયે॥ ૭॥

વિદ્વદ્વૃન્દકૃતાર્ચનસ્તુતિનુતિપ્રીતાં  વિધિપ્રાર્થિતાં  ,
વિદ્વદ્વૃન્દસુપૂજનાદિકરણે  સન્તુષ્ટચિત્તાં સદા ।

વિદ્યાં વીરનુતામ્બુજાઙ્ઘ્રિયુગલાં  વીરાપવર્ગપ્રદાં,
ચામુણ્ડામહમાનતોઽસ્મિ વરદાં સર્વાર્થસંસિદ્ધયે॥ ૮॥

ચેતોમ્ભોજવિહારિણીં  મમ મનઃ પ્રોદ્ભૂતભીહારિણીં ,
ચેતોઽતીતપદસ્થિતાં વરચિદાનન્દાકૃતિં   શાન્તિદામ્ ।

ચેતોવૃત્ત્યનુસારિકર્મફલદાં ચિન્તામણિં  શ્રીકરીં ,
ચામુણ્ડામહમાનતોઽસ્મિ વરદાં સર્વાર્થસંસિદ્ધયે॥ ૯॥

શ્રીશાન્તાચલનાયકામ્બુજપદાસક્તસ્વચિત્તૈઃ સદા,
શ્રીશાન્ત્યાદિગુણાન્વિતૈર્વરચિદાનન્દાખ્યનાથાત્મભિઃ ।

દત્તાત્મામૃતપાનમત્તહૃદયાનન્તસ્ય વક્ત્રોદ્ભવં,
શાન્તિં  શં શમમાતનોતુ પઠતાં સ્તોત્રં મહાનન્દદમ્॥ ૧૦॥

(યહાં “ચામુણ્ડા” પદ કા અર્થ ઇસ પ્રકાર કિયા ગયા હૈ-
ચમૂ અજ્ઞાનકાર્યસેનાં વિયદાદિસમૂહરૂપાં ડાતિ ડલયોરૈક્યાત્ ।
લાતિ આદત્તે સ્વાત્મસાક્ષાત્કારેણ નાશયતિ ઇતિ ચામુણ્ડા॥
અર્થાત્ અજ્ઞાન કર્મરૂપ તથા આકાશાદિ સમૂહ રૂપ જો સેના હૈ ઉસે અપને
આત્મસાક્ષાત્કાર કે દ્વારા નષ્ટ કરને વાલી ।)
ઇતિ શ્રીરુદ્રયામલે તન્ત્રે શ્રીચામુણ્ડાસ્તોત્રં સમ્પૂર્ણમ્ ।

